
LA
 P

O
ES

IA

’A PASSWÒRD

Gambizzato

Da “I QUIZ UNIVERSALI”
“Ma qual’ è ’a passwòrd ?”

E mannaggia ’a passwòrd, 
me fa sempe scimmuni’, 
ogni vota io m’ ’a scord’, 
forse stong’ a ’nzallani’.

Quann’ stò ’nnanze ’a tastiera, 
clicco clicco, ma nun parte, 
steva ccà, infino ajere, 
chill’appunto nmiezo ’e carte. 

Io vulevo... ’a certezza 
ch’era buono annascunnuto 
e, mannaggia ’a sicurezza, 
chi sa addò sarrà fernuto.

Era ’o nomm’ ’e  nu colore, 
viola, rosa ’o ciclamino ? 
Nun ’o trovo, e so’ doje ore, 
pure dint’ a stu cestino.

Me ricord’, so’ sicuro, 
tutte ’e lettere minuscole !
O me sbaglio? Nun ’o giuro ! 
Forse erano maiuscole!

E nemmeno accussì parte 
stu computer maledetto, 
pare proprio fatto a arte, 
comm’ fosse ’nu dispietto.

Forse manca ’nu trattino 
o ’a virgola finale ?
Chi m’ ’a dato stu destino 
’e cercarla originale ? Lo spazio “la poesia” è aperto 

a tutti i lettori di Pneumorama, 
medici e non, purché “poeti”.

Francesco Sgambato, medico internista
 

E ’a chiocciola avvitata, 
steva annanz’ oppure  arreto ?
Mò me faccio ’na passiata, 
sempe ’o svelo stu segreto.

Ccà me sento carcerato, 
’stu cerviello me se spappola, 
forse sconto ’nu peccato 
chiuso dint’ a chesta trappola.

Ma si ’a trovo.....’a passwòrd, 
io ’a cagno….. e  v’assicuro: 
chesta vota nun m’ ’a scord’ 
pecchè  ’a  scrivo.....’nfaccia  ’o muro. 


